
 
 

Regionrådet for kommunane Austevoll, Bømlo, Etne, Fitjar, Kvinnherad, Stord, Sveio og Tysnes 
A Postboks 444, 5403 Stord  |  T 53 45 67 90  |  Orgnr. 971 492 910  |E firmapost@samarbeidsraadet-sunnhordland.no  |  W samarbeidsraadet-sunnhordland.no 

 

Jnr. 1088.18 

GJG/rr 

 

 

 

 

Til  

Hordaland fylkeskommune 

v/ fylkesordførar Anne Gine Hestetun 

Postboks 7900 

5020 Bergen 

 

 

 

 

VEDR. FERJETILBODET I SUNNHORDLAND 

 

I møte 7 september d.å. drøfta Samarbeidsrådet for Sunnhordland Skyss sitt initiativ i høve til 

kostnadskutt på alle sambanda i Hordaland. Følgjande uttale vart samrøystes vedteke: 

  

Ferjene i Sunnhordland er ein del av fylkesvegnettet, og frekvens og stabilitet er ein føresetnad for 

at «vegane» skal fungera for å binda regionen samen i ein velfungerande bu-, arbeids og 

serviceregion. 

 

Samarbeidsrådet for Sunnhordland er gjort kjent med at ferjeoperatørane er blitt kontakta av Skyss 

for å gje innspel til kostnadskutt. Skyss skriv at fylkeskommunen vurderer å kutta første eller siste 

avgang på alle sambanda i Hordaland. 

 

Samarbeidsrådet kan ikkje akseptere kutt i rutetilbodet. Målet må vere utvida rutetilbod. Redusert 

rutetilbod rammar spesielt dagpendlarar som på ein del strekningar allereie slit med den korte 

opningstida i mange samband. I tillegg vil dette ramme næringslivet/varetransport som blir mindre 

effektiv.   

 

Etter at fylkeskommunen slutta å nytte staten sitt riksregulativ for ferjetakstar har takstane hatt ein 

vekst som er langt høgare en vanleg prisstigning.  Dette rammar også dagpendlarar og næringsliv og 

gjer næringslivet vårt mindre konkurransedyktig. Det kan vi ikkje akseptere.   

 

Ein eventuell overgang til Autopass vil også ramme dagpendlarar. Inntektsbortfallet frå 

passasjertransport må finansierast på annan måte. Dersom ikkje dette kan finansierast gjennom 

lågare kostnader i drifta, bør heile Autopassordninga revurderast.   

 

Samarbeidsrådet legg til grunn at ferjeregulativet er likt i dei to fylka som blir det nye Vestland. Det 

er grunn for å sjå på ei samordning allereie no. Det beste ville vere at den nye regionen nyttar 

staten sitt riksregulativ slik at kostnadsnivået for brukarar blir likt uavhengig av om det er stat eller 

fylke som driv ferjestrekninga.   

  

 

 

 



  

 

  
  

 

Sunnhordland, 12. september 2018 

 

 

 

Wenche Tislevoll     Gro Jensen Gjerde 

styreleiar      dagleg leiar 

 

 

Brevet er godkjent elektronisk og har difor inga underskrift. 

